
Fallout serialynyň birinji möwsüminde Betti Pirsony oýnan aktrisa Lesli Aggams, meşhur
proýektiň dowamynyň surata düşüriliş senesi barada takyk maglumat berdi. Öň ikinji
möwsüm barada ýeke-täk habar, awgust aýynda anyk senesiz önümçiligiň tiz wagtda
başlanjakdygy barada yglan edilipdi.

Aktrisa serialyň surata düşürilişiniň resmi taýdan noýabr aýynda başlanjakdygyny
aýtdy.

Bu ajaýyp serial! Onuň efire çykanda haýran galdym. Meniň gahrymanymyň henizem
ätiýaçda kartlary bar, şonuň üçin tomaşa etmegi dowam ediň. Biz noýabr aýynda surata
düşürip başlaýarys, men muňa örän begenýärin.

Birinji möwsüm 10-njy aprelde çykdy. Prime Video dowamynyň önümçilik prosesini
çaltlaşdyrdy we Fallout ikinji möwsümini birinjisiniň tamamlanmagyndan bary-ýogy sekiz
gün soň tassyklady. Senariýany taýýarlamak we önümçilikden öňki işler takmynan ýarym ýyl
dowam etdi. Birinji möwsümiň birnäçe cliffhanger bilen tamamlanandygyny ýatladýarys.


